
UNHA ACHEGA AO FONDO FOTOGRAFICO DA FAMILIA
PARDO BAZAN: A CATALOGACION

Nélida Cosme Abollo

(ARQUIVO DA REAL ACADEMIA GALEGA)

Acompanando ao fondo literario de Emilia Pardo Bazan', hoxe xa por fin
catalogado, chegaron no ano 1971 ao Arquivo da Real Academia Galega
dous conxuntos documentais aos que até o dia de hoxe non se lles prestou
mais ca unha atencién secundaria. Un deles é a documentacién de caracter
patrimonial da familia Pardo Bazan que abrangue dende o século XV até
mediados do XX, documentacién que polo momento non sufriu ningdn
tratamento arquivistico e se atopa almacenada en caixas cun inventario
sinxelo e pouco ilustrativo. Quizais debido 4 falla de ferramentas de acceso,
esta documentacion non mereceu unha atencién especifica por parte do
conxunto dos investigadores e biégrafos de Emilia Pardo Bazan.

I "

O outro conxunto documental “secundario”, a documentacién grafica,
significase explicitamente pola modalidade de soporte da informacién.
E posibel que o seu xeito especial de lectura e as caracteristicas fisicas
motivasen o seu afastamento do resto do legado. A sia momentaneidade e
estaticidade, e o feito de conxelar un intre temporal concreto nun tnico plano
pode causar a equivocada impresion de que a cantidade de informacién que
encerra € moito menor que a suxeita & prolongada tarefa do manuscrito. Estes
factores supuxeron unha difusion descontrolada e desaxeitada do conxunto,
sen prestar unha atencién especifica a aquela documentacién divulgada, alén
dos criterios estéticos da ilustracion de diferentes estudos sobre Emilia Pardo
Bazan, e ignorando aqueloutra que precisaba dunha lectura demorada para
abranguer o seu significado completo.

Se ben no primeiro caso, o da documentacién patrimonial, hoxe por
hoxe o seu tratamento ainda esta pendente, no segundo, xa se realizaron os
traballos necesarios para a sta difusion, aqueles que nos van achegar a unha
face diferente da que queda exposta no material literario. A face do cotian,

' Acerca da chegada do fondo da familia Pardo Bazin ao Arquivo da Real Academia
Galega véxase: Axeitos Valifio, Ricardo (2003): “O arquivo literario de Emilia Pardo
Bazin”, en La Tribuna. Cadernos de Estudo da Casa Museo Emilia Pardo Bazdn. n° 1,
pp. 245-247.

do familiar, do intimo e do privado, xusto aquela que escasea no conxunto
do fondo documental da familia Pardo Bazan, e que s6 en contadas ocasions,
no fondo custodiado neste arquivo, imos atopar representada en material non
grafico.

Determinar exactamente cal foi o material grafico que entrou no ano 1971
na RAG e que formaba parte do total da doazén de Blanca Quiroga Pardo-
Bazdn e Manuela Esteban-Collantes supuxo un dos primeiros problemas
cos que nos atopamos no tratamento do fondo. Formaban xa parte do noso
arquivo fotografias relativas a esta familia, debido aos mdltiples contactos que
existiron entre ela e a Real Academia Galega, e con outras figuras do noso
eido cultural das que tamén custodiamos fondos. A falla de organizacién e
outras eventualidades fixeron que os marcos que delimitaban os diferentes
legados acumulados se esvaecesen pouco a pouco. E unha vez mergullados
neste caos, tivemos que ir escolmando entre diferentes posibilidades para
atopar pegadas do que constituia o legado orixinario. Asi recorremos a unha
primitiva catalogacién do material fotografico, asumindo como certas, sen
cuestionalas, aquelas noticias que nos daba sobre este tema, 4 documentacién
do expediente da doazéon do fondo e aos posibeis sinais que existen nos
propios soportes fotograficos. Hoxe podemos asegurar que son todas as que
estan, pero non o contrario, xa que ainda existen certas ddbidas ao redor da
procedencia e a titularidade dalgunhas fotografias.

A este grupo inicial de 246 fotografias, parte delas agrupadas nun album
familiar de recortes propiedade de Blanca Quiroga, que ingresaron no ano
1971, engadimos outras cinco de procedencia diferente. Tres delas (dous
retratos de Blanca e Jaime Quiroga Pardo Bazdn de nenos, e un de José
Quiroga) procedentes dunha doazén de Jests Garrido & RAG no ano 1962; un
retrato de Emilia Pardo Bazan de nena, dedicado ao seu profesor de musica
Canuto Berea, doazdn de José Casteleiro Varela no ano 1979; e por dltimo
un retrato de Jaime Quiroga Pardo Bazan de neno incluido na obra Jaime?,
recente adquisicion da Real Academia Galega.

Atopamonos finalmente cun total de 251 positivos fotograficos que
situamos cronoloxicamente dentro do periodo 1860-1965, e que percorren
un longo treito das diferentes etapas da historia da fotografia deste pais, e da
propia historia da familia produtora dos mesmos.

* Pardo Bazan, Emilia (1881): Jaime. Madrid, Imp. de A. J. Alaria, edicién non venal.

Este material integrouse dentro do proxecto de conservacién e catalogacién
que se comezaba a desenvolver no Arquivo da Real Academia Galega respecto
do material fotografico. Até o momento a catalogacién das fotografias corria
con certa independencia da doutros tipos de documentacién que puidesen
existir nos mesmos fondos?. Nesta ocasién, a propia complexidade do estado
do fondo e o interese que este suscitaba motivou a edicién dun catalogo, feito
excepcional no noso traballo xa que non é habitual nas descricidns baixar ao
nivel do documento pola gran cantidade de tempo e dedicacién que implica.
Unha vez que decidimos facer a descricién do fondo literario de Emilia Pardo
Bazan até o nivel de documento, tentamos reintegrar as fotografias ao seu
lugar orixinario na estrutura do fondo.

A dificultade xorde polo feito de non existir aqui ninglin outro documento
persoal da familia, entendida como un todo. Do mesmo xeito que a
documentacién patrimonial pasa de man en man a través da herdanza, e ao
longo dos seus diferentes posuidores sofre transformaciéns, incrementos ou
perdas -e é nese percorrido onde se constrdie como conxunto-, non existe neste
arquivo outro grupo que non sexa o fotografico, producido coa intervencion
de diferentes membros da mesma familia, cunha coherencia interna na sta
composicion e que pertenza ao eido do persoal e do intimo. Posibelmente
si que poderiamos atopar outros obxectos con estas caracteristicas na Casa-
Museo da escritora.

E debido a este feito polo que no cadro de clasificacién do fondo, incompleto
a falla de catalogarse o conxunto da documentacién patrimonial, atopamos
unicamente fotografias nas stGias cinco primeiras series, as conformadas polo
grupo de documentacién familiar. Temos que agardar as series de arquivos
individuais para atopar documentos manuscritos ou impresos.

O primeiro paso que se deu no tratamento deste material foi garantir a sta
estabilizacion fisica, interrompendo o acelerado ritmo de deterioracién que
a luz e determinadas condiciéns medio ambientais lle impofien. Consonte o
grao de difusion das diferentes fotografias e a sta antigliidade observamos
que algunhas delas presentan un estado de conservacién realmente malo
ou bastante precario. As posibilidades de preservacién para estas fotografias
pasan pola conservacién da imaxe realizando copias e pola renuncia

3 Era habitual na catalogacién dos arquivos atopar as fotografias separadas doutros
tipos de documentacion, formando coleccidns, na ausencia dunhas directrices claras
sobre como tratar estes materiais. Tamén se empregou ese método de traballo no
Arquivo da Real Academia Galega. Hoxe esta fase xa estd superada e o obxectivo é
tratar as fotografias como un documento madis.

completa ao emprego do orixinal.

O conxunto total grafico foi instalado, de xeito independente do resto do
fondo documental, en caixas e sobres de materiais axeitados e nun cuarto coas
condiciéns climaticas controladas de acordo coas necesidades especificas dos
soportes. Ademais na catalogacion de cada unidade documental incluiuse un
informe sobre o seu estado fisico atendendo a futuras actuacions.

Unha vez localizado e instalado o material, co gallo de afrontar a difusién
do fondo, analizamos a existencia de copias e dixitalizaciéns, acumuladas
grazas aos traballos paralelos realizados ao redor da figura da Pardo Bazan.
Esta procura tina como finalidade aforrar novas dixitalizacions, co conseguinte
sufrimento da fotografia, atender as vindeiras solicitudes dos investigadores,
e servirnos a nés mesmos para traballar sobre o fondo sen manipular os
orixinais. Este traballo foi completamente ermo. As copias son moi escasas,
a pesar da tremenda difusion dalgunhas destas fotografias, e asemade de moi
baixa calidade. Serviron para os traballos internos de catalogacién, pero non
son aceptdbeis para a sta difusién. Isto obriganos a planificar coidadosamente
as futuras reproduciéns para que delas academos copias mestras que garantan
a pervivencia destas imaxes na historia e o dereito de acceso a informacion
deste fondo a calquera cidadan.

Polo que respecta 4 catalogacion, estas duascentas cincuenta e unha
fotografias incluironse dentro da base de datos da seccién fotografica do
Arquivo da Real Academia Galega. Os traballos realizdronse entre setembro
do ano 2003 e xufio do seguinte ano, momento no que se integra a Gltima
fotografia no fondo. Describiuse unidade por unidade, restabelecendo as
unidades documentais complexas*, que na maior parte dos casos atopamos
desartelladas en unidades simples e catalogadas individualmente, e polo
tanto co seu significado completo agochado.

Para cada unidade documental tivéronse en conta os seguintes campos de
descricion:

Na area de identificacion: autor, procedencia, data e forma de ingreso.

Na area de descricion do contido: un titulo que pode estar presente na
unidade documental, ou que nés lle atribuimos tras a andlise iconogréfica,
datacion e descricion. Neste campo tentamos condensar o contido iconografico

4 A unidade composta definese como: “[...] grupos de fotografias hechos por un mismo
autor que comunican sobre un mismo tema o asunto y constituyen una narracion
completa”. cfr. Boadas, Joan; Casellas, Lluis-Esteve e Suquet, M. Angels (2001): Manual
para la gestion de fondos y colecciones fotogrdficas. Girona, Biblioteca de la imagen.
CCG Ediciones, p. 193.

indicando a tipoloxia, o encadre e os elementos existentes por planos.

Na drea de descricion fisica consideramos se se trata dun orixinal ou dunha
copia, a sta disposicion espacial (horizontal ou vertical), o tipo de soporte,
0 proceso técnico que se empregou para a obtencién da imaxe, o formato, a
descricion das caracteristicas cromaticas, e un informe de conservacion, do
que xa falamos anteriormente.

Na area de curriculo recollemos a informaciéon sobre o seguimento
da difusién da fotografia dende o momento no que comezamos a sda
catalogacion, tanto en publicaciéons como en exposicions. O noso obxectivo
é completar este apartado até ter unha descriciéon completa da difusién deste
fondo dende a producién da fotografia.

Ademais destes campos, a cada unidade documental asignaronselle unha
serie de descritores que nos permiten recuperar calquera fotografia por
diversos puntos do seu contido (persoas que aparecen na imaxe, lugares,
eventos, obxectos, etc.).

Para levar a cabo este proceso houbo que analizar imaxe por imaxe até
descubrir, nas ocasions nas que isto foi posible, o seu contido completo.
Recorremos na maior parte dos casos & prensa, de diferentes épocas, para
localizar datos que nos confirmasen a identidade dalgin dos elementos
presentes nas fotos que conservamos, como por exemplo, fotografias das
diferentes fachadas e do interior do Pazo de Meirds, ou as actividades
desenvolvidas por José Cavalcanti no golpe de estado do 36 ou durante a
Guerra do Rif.

Outro dos métodos que empregamos, fundamentalmente para a datacion,
remite ao estudo da historia dos diferentes fotégrafos presentes no fondo.
Entre a longa listaxe, atopamos nomes senlleiros da historia da fotografia
espafiola e galega’®, que nos permiten facer unha analise socioléxica sobre
a posicién social da familia na sta época, e sobre como vai evolucionando
co paso do tempo. Podemos mencionar entre os asentados en Galiza a
Avrillon, Luis Sellier, Valentin Mendia, Eugenio Lanelongue, Pedro Ferrer ou
J. Palmeiro. Entre os espafois destacan Antonio Portela, Fernando Debas,
J. Laurent, Franzen ou Kaulak. Diversos traballos sobre estes fotdgrafos
axudaronnos na datacién de gran parte dos retratos. Para outros houbo que
empregar o método da datacion cruzada, estabelecendo unha comparacién

5 Véxase: Lopez Mondejar, Publio (2003): Historia de la fotografia en Espaiia.
Barcelona. Lunwerg. [4* ed.]; Sougez, Marie-Loup (2001): Historia de la fotografia.
Madrid. Catedra. [8* ed.].

Jaime Quiroga Esteban-Collantes xoga nos exteriores do Pazo de Meirds. [1925-1930]. FONDO
FAMILIA PARDO BAZAN.
(ARQUIVO DA REAL ACADEMIA GALEGA)

tipoléxica baseada no aspecto fisico entre aqueles que conseguimos datar e
outros dos que non tifiamos outra posibilidade de datacién.

Para aquelas fotografias xa editadas, respectouse a identificaciéon do
contido que fixeron investigadores anteriores, sempre e cando non existise
unha contradicién manifesta entre os datos que nés barallamos e os engadidos
por estes. Algunha das dificultades que atopamos na comparacién entre os
nosos datos e os que acadamos publicados en distintas fontes xorden despois
de ter visualizado o total das fotografias. Sirva como exemplo a visualizacién
da serie completa de retratos de Blanca Quiroga Pardo-Bazan. Fotografias
identificadas como retratos da stia mocidade presentan unha serie de ddbidas
sobre a identidade da persoa nelas retratada logo de inserilas dentro do
conxunto dos retratos de Blanca Quiroga conservados neste Arquivo. Na
espera doutros indicios sobre elas, respéctanse as opinidns anteriores 4s
nosas.

Canto a tipoloxia das imaxes, a especialidade fotografica mais abundante
é a do retrato profesional, fundamentalmente de membros da familia, ainda
que tamén é importante o conxunto dos retratos que clasificamos como de
“amigos e afins”. Con esta denominacién quixemos facer referencia a todas
aquelas persoas que formaban parte do universo de relaciéns da familia, tanto
a nivel cultural ou profesional, como a nivel social. Moitas destas fotografias
estan dedicadas a Emilia Pardo Bazan.

No grupo dos retratos familiares, destacan as series de retratos da
escritora e da sua filla Blanca. En ambos os casos son mais abundantes as
fotografias da stia mocidade ca de calquera outra etapa do seu ciclo vital.
En contraposicion cos membros de sexo feminino, os membros da familia
de sexo masculino aparecen retratados principalmente en referencia 4 sta
funcién profesional, isto €, con uniformes militares, na coleccién de [aminas
“Galeria de los Representantes de la Nacién”, como membros de directivas,
etc. No grupo dos retratos de “amigos e afins” destaca a presenza de membros
da aristocracia espanola, en moitos casos tamén retratados pola escritora nos
seus artigos xornalisticos.

As fotografias que reflicten as actividades familiares recollen a presenza da
fotografia afeccionada. Case o setenta por cento das fotografias do fondo estan
realizadas por profesionais. A porcentaxe restante acolle aquelas fotografias
de xornadas de lecer no castelo de Santa Cruz, ou no Pazo de Meirds. Todas
son posteriores 4 morte da escritora e é posibel que moitas delas foran feitas
por José Cavalcanti.

Existe outro conxunto fotografico que chama a atencién pola sla

especialidade, as fotos do interior do Pazo de Meirds. Realizadas pola
man dun profesional, representan un espazo estatico, inzado de obxectos
decorativos pero sen ningunha mostra de actividade humana, ao xeito das
actuais fotografias das revistas de decoracién. Descofecemos a sta funcion.
Ademais, custodiamos neste Arquivo unha tarxeta postal pertencente a unha
serie editada por Hauser y Menet a comezos do século XX, co nimero 7,
baixo o titulo “Torre de Meiras - Biblioteca Baja, en la Torre de Levante”.
Nesta aparece unha muller, probablemente Blanca Quiroga, sentada detras
dun escritorio no interior reflectido no titulo. Esta tarxeta postal é o testemufio
da existencia doutra serie de fotografias do interior do Pazo de Meiras,
anteriores as pertencentes ao fondo do Arquivo da Real Academia Galega,
posibelmente realizada ao rematar a reconstrucién do Pazo.

Retomando o que apuntabamos ao comezo destas notas, o conxunto desta
documentacion grafica amosa un bosquexo que coidamos bastante completo
e atinado dos diversos matices da actividade dos seus membros, asi como
da intimidade da vida familiar. Os trazos que aparecen sinalados ao longo
das diferentes fotografias permiten novas vias de investigacion, tanto sobre
a propia familia, como sobre a percepcion que esta tifa da fotografia, como
sobre a percepcion da fotografia polas clases altas nas diferentes épocas,
etc.

Con estas achegas queremos salientar as diversas posibilidades que ofrece
este material para a investigacion, e animar ao seu estudo alén dos patréns que
até o momento se empregaron para afrontalo. Mais que simples ilustraciéns
de contido estético, como conxunto, estas imaxes representan experiencias
vitais e sociais en movemento ao longo de mais de un século. Poden ser
contempladas dende mdltiples perspectivas e ofrecen datos fundamentais
para a reconstrucion da historia da familia, e como xa apuntabamos, doutras
moitas historias.

